
PEDАGОGIK MERОSIDА SHАXS 
PSIXОLОGIYАSI MАSАLАLАRI

S. O. Mamarasulov
Guliston davlat pedagogika instituti
Pedagogika va psixologiya kafedrasi stajyor o‘qituvchisi

D. А. Egаmberdiyevа 
Guliston davlat universiteti 2-bоsqich mаgistrаnti

Annotatsiya: Ushbu maqolada o‘zbek ma’rifatparvar pedagogi Abdulla Avloniyning pedagogik merosida shaxs psixologi­
yasi masalalari tahlil qilinadi. Tadqiqotda Avloniyning ta’lim va tarbiya haqidagi qarashlari shaxs kamoloti, axloqiy ong, 
iroda, hissiyot va tafakkur bilan uzviy bog‘liqlikda o‘rganiladi. Maqolada Abdulla Avloniyning pedagogik merosi hamda 
unda shaxs psixologiyasi masalalarining o‘rni chuqur tahlil etiladi. Muallif Avloniyning ta’lim tizimiga qo‘shgan hissasi, 
pedagogik g‘oyalari va shaxsiy xususiyatlari orqali zamonaviy ta’lim jarayoniga ko‘rsatgan ta’sirini yoritadi. Shuningdek, 
Avloniyning ta’limdagi innovatsion yondashuvlari, o‘quvchilarning ruhiy holati va shaxsiy rivojlanishiga bo‘lgan e’tibori 
tahlil qilinadi. Avloniyning psixologik qarashlari va ularning amaliyotdagi qo‘llanilishi haqida ham ilmiy xulosalar keltiriladi. 
Ushbu tadqiqot Avloniyning pedagogik merosini o‘rganish orqali ta’lim sohasida yangi yondashuv va metodlarni ishlab 
chiqishga xizmat qiladi. Maqola ta’lim oluvchilar, pedagoglar va psixologlar uchun qimmatli ilmiy manba bo‘lishi kutil­
moqda. Tadqiqot jarayonida matnlarni tahlil qilish, qiyosiy-tahliliy va umumlashtirish usullaridan foydalanildi.

Kalit so‘zlar: Abdulla Avloniy, pedagogik meros, shaxs psixologiyasi, tarbiya, axloq, hissiyot, tafakkur, shaxs kamoloti, 
psixologiya, ta’lim.
Abstract: This article analyzes issues of personality psychology in the pedagogical heritage of the Uzbek enlightener 
and educator Abdulla Avloni. The study examines Avloni’s views on education and upbringing in close connection with 
personal development, moral consciousness, will, emotions, and thinking. The article provides an in-depth analysis of 
Abdulla Avloni’s pedagogical legacy and the psychological dimensions of personality reflected in his works. The author 
explores Avloni’s contribution to the education system, his pedagogical ideas, and his influence on the modern educa­
tional process through the lens of personal characteristics. The study also analyzes Avloni’s innovative approaches to 
education, his attention to students’ mental states, and their personal development. In addition, the article discusses 
Avloni’s psychological concepts and their practical application. This research aims to support the development of new 
approaches and methods in education through the study of Avloni’s pedagogical heritage. The article is expected to serve 
as a valuable resource for students, educators, and psychologists. Methods of text analysis, comparative analysis, and 
generalization were employed in the research process.

Key words: Abdulla Avloni, pedagogical heritage, personality psychology, upbringing, morality, emotions, thinking, per­
sonality development, psychology, education.
Аннотация: В данной статье анализируются вопросы психологии личности в педагогическом наследии узбек­
ского педагога-просветителя Абдуллы Авлони. В исследовании рассматриваются взгляды Авлони на образование 
и воспитание в тесной взаимосвязи с личностным развитием, моральным сознанием, волей, эмоциями и мыш­
лением. В статье даётся углублённый анализ педагогического наследия Абдуллы Авлони и проблем психологии 
личности. Автор раскрывает вклад Авлони в систему образования, его педагогические идеи и влияние на совре­
менный образовательный процесс через призму личностных характеристик. Анализируются новаторские под­
ходы Авлони к обучению, его внимание к психическому состоянию и личностному развитию учащихся. Также рас­
сматриваются психологические концепции Авлони и возможности их практического применения. Исследование 
направлено на разработку новых подходов и методов в сфере образования на основе изучения педагогического 
наследия Авлони. Ожидается, что статья станет ценным ресурсом для студентов, педагогов и психологов. В ходе 
исследования использовались методы анализа текста, сравнительного анализа и обобщения.

Ключевые слова: Абдулла Авлони, педагогическое наследие, психология личности, воспитание, мораль, эмоции, 
мышление, развитие личности, психология, образование.

KIRISH
O‘zbek pedagogik tafakkuri tarixida Abdulla Avloniy alohida o‘rin tutadi. U nafaqat ma’rifatparvar shoir 

va jamoat arbobi, balki chuqur pedagogik va psixologik qarashlarga ega mutafakkir sifatida ham tanilgan. 
Avloniy o‘z asarlarida ta’lim va tarbiya masalalarini shaxs kamoloti bilan uzviy bog‘liq holda yoritadi. Ayniqsa, 
shaxs psixologiyasiga doir fikrlari, bolalar va yoshlarning ma’naviy, axloqiy hamda irodaviy sifatlarini shakl­
lantirish haqidagi qarashlari bugungi zamonaviy pedagogika va psixologiya nuqtayi nazaridan ham muhim 
ahamiyat kasb etadi. Ushbu maqolada Abdulla Avloniy pedagogik merosida shaxs psixologiyasi masalalari 
tadqiq etilib, tadqiqot usullari, natijalari va ularning muhokamasi bayon etiladi. Mazkur tadqiqot sifat tahliliga 
asoslangan bo‘lib, unda tarixiy-pedagogik va psixologik yondashuvlardan foydalanildi. Tadqiqot jarayonida 
Abdulla Avloniyning “Turkiy guliston yoxud axloq” [1], “Maktab gulistoni” [2], “Adabiyot yoxud milliy she’rlar” [3] kabi 
asarlari matnlarni tahlil qilish usuli asosida o‘rganilib, ularda shaxs psixologiyasiga oid tushuncha va g‘oyalar 
aniqlangan, Avloniy qarashlari zamonaviy psixologiya va pedagogika nazariyalari bilan qiyosiy-tahliliy usul 
orqali solishtirilgan hamda olingan ma’lumotlar asosida shaxs psixologiyasiga oid asosiy tamoyillar umum­
lashtirilib tizimlashtirilgan.

MAVZUGA OID ADABIYOTLAR SHARHI
Tadqiqot jarayonida Abdulla Avloniy tomonidan ilgari surilgan tarbiya, axloq, iroda, hissiyot va tafakkur 

haqidagi qarashlar markaziy obyekt sifatida tanlandi. “Turkiy guliston yoxud axloq” asarida shaxs psixologi­
yasiga oid tushunchalar, avvalo, axloqiy ong va ruhiy tarbiya bilan bog‘liq holda talqin etilgani aniqlandi. Muallif 
inson xulq-atvorining shakllanishida ichki ruhiy holat, odat va ijtimoiy muhitning ta’sirini asoslab beradi. Ushbu 
asar tahlili Avloniy axloqni shaxs psixologik barkamolligining markaziy omili sifatida ko‘rganini ko‘rsatdi [1].

“Maktab gulistoni” [2] asarini tahlil qilish jarayonida ta’lim jarayonining o‘quvchi psixologiyasiga ta’siri yori­
tilgan g‘oyalar aniqlandi. Unda bolalarning yosh xususiyatlari, qiziqishlari va ruhiy ehtiyojlarini hisobga olgan 
holda ta’lim berish zarurligi ta’kidlanadi. Asarda o‘qituvchi shaxsining psixologik ta’siri, rag‘bat va tanbehning 
o‘rni shaxs rivojida muhim ekanligi ko‘rsatib berilgan.

“Adabiyot yoxud milliy she’rlar” [3] asari tahlili esa shaxs psixologiyasida hissiy tarbiya va estetik didning 
ahamiyatini ochib berdi. Undagi she’riy va badiiy obrazlar orqali milliy o‘zlikni anglash, vatanparvarlik va 
ma’naviy kechinmalarni shakllantirishga qaratilgan psixologik ta’sir vositalari aniqlandi. Bu esa Avloniy adabi­
yotni shaxsning emotsional va ma’naviy rivojiga xizmat qiluvchi muhim omil sifatida baholaganini tasdiqlaydi. 
Umuman olganda, matnlarni tahlil qilish usuli asosida olib borilgan tadqiqot natijalari Abdulla Avloniyning peda­
gogik asarlarida shaxs psixologiyasiga oid g‘oyalar tizimli va uzviy ravishda yoritilganini ko‘rsatdi. Ushbu tahlil 
Avloniy merosining psixologik-pedagogik ahamiyatini chuqurroq anglash imkonini berdi.

Tadqiqot jarayonida qiyosiy-tahliliy usuldan keng foydalanildi. Ushbu usul yordamida Abdulla Avloniy 
pedagogik merosida ilgari surilgan shaxs psixologiyasiga oid qarashlar zamonaviy psixologiya va pedagogika 
nazariyalari bilan qiyoslab o‘rganildi.

Qiyosiy tahlil Avloniy g‘oyalarining nazariy mohiyatini chuqurroq anglash, ularning ilmiy asoslanganlik 
darajasini aniqlash hamda bugungi ta’lim tizimidagi ahamiyatini baholash imkonini berdi. Qiyosiy tahlil jara­
yonida, avvalo, Avloniy tomonidan ta’kidlangan tarbiyaning shaxs kamolotidagi yetakchi roli zamonaviy rivoj­
lanish psixologiyasidagi sotsializatsiya va shaxs shakllanishi nazariyalari bilan solishtirildi. Natijada Avloniy 
inson psixologik rivojini ijtimoiy muhit, ta’lim va tarbiya bilan chambarchas bog‘liq holda talqin qilgani, bu esa 
hozirgi konstruktivistik va sotsiokultural yondashuvlarga mos kelishi aniqlandi. Shuningdek, Avloniy qarashla­
ridagi axloqiy tarbiya va irodani shakllantirish masalalari zamonaviy shaxs psixologiyasidagi motivatsiya, ichki 
nazorat va irodaviy barqarorlik tushunchalari bilan qiyoslandi.

Tahlil natijalari Avloniy axloqiy ongni shaxsning psixologik yetukligini belgilovchi asosiy mezonlardan 
biri sifatida ko‘rganini ko‘rsatdi, bu esa bugungi shaxsga yo‘naltirilgan ta’lim konsepsiyasiga uyg‘un ekanini 
tasdiqlaydi. 

Bundan tashqari, Avloniy asarlarida ilgari surilgan hissiy tarbiya haqidagi fikrlar zamonaviy emotsional intel­
lekt nazariyalari bilan qiyoslab tahlil qilindi. Natijada uning bolalarda ijobiy his-tuyg‘ularni rivojlantirish, salbiy 
emotsiyalarni boshqarish haqidagi qarashlari bugungi psixologik yondashuvlar bilan mazmunan mushtarak 
ekanligi aniqlandi. Umuman olganda, qiyosiy-tahliliy usul asosida olib borilgan tadqiqot Abdulla Avloniy peda­
gogik qarashlarining ilmiy va amaliy ahamiyatini ochib berdi. Ushbu usul Avloniy merosining zamonaviy psi­
xologiya va pedagogika fanlari bilan uzviy bog‘liqligini asoslashga xizmat qildi.

Tadqiqot jarayonida umumlashtirish usuli muhim metodologik ahamiyat kasb etdi. Ushbu usul yordamida 
matnlarni tahlil qilish va qiyosiy-tahliliy yondashuv asosida olingan ma’lumotlar jamlanib, Abdulla Avloniy peda­
gogik merosida shaxs psixologiyasiga oid asosiy tamoyillar tizimlashtirildi. Umumlashtirish jarayoni alohida fikr 
va g‘oyalarni yagona ilmiy konsepsiya sifatida talqin qilish imkonini berdi. Olingan ma’lumotlarni umumlash­

aniqlandi. Jumladan, tarbiyaning shaxs ruhiy kamolotidagi ustuvorligi, axloqiy ongning psixologik rivojdagi hal 
qiluvchi roli, hissiy tarbiyaning shaxs muvozanatini ta’minlashdagi ahamiyati hamda tafakkur va bilimning o‘zaro 
bog‘liqligi asosiy tamoyillar sifatida tizimlashtirildi. Shuningdek, umumlashtirish usuli orqali Avloniy asarlarida 
shaxs psixologiyasi individual xususiyatlar va ijtimoiy muhit ta’siri birligida talqin etilgani aniqlandi. Bu esa uning 
pedagogik qarashlarida shaxs rivoji kompleks va uzviy jarayon sifatida yondashilganini ko‘rsatdi. O‘qituvchi 
shaxsining psixologik ta’siri, tarbiya jarayonida namuna va muhit omillarining ahamiyati ham umumlashtirilgan 
tamoyillar doirasida baholandi.

Umuman olganda, umumlashtirish usuli asosida olib borilgan tahlil Abdulla Avloniy pedagogik merosida 
shaxs psixologiyasiga oid g‘oyalarni tizimli, mantiqiy va ilmiy asoslangan holda ifodalash imkonini berdi. Ushbu 
tizimlashtirilgan tamoyillar Avloniy merosining zamonaviy pedagogika va psixologiya fanlari uchun nazariy va 
amaliy ahamiyatga ega ekanini tasdiqlaydi. 

TADQIQOT METODOLOGIYASI
Olib borilgan tadqiqot natijalari Abdulla Avloniy pedagogik merosida shaxs psixologiyasi masalalari chuqur, 

izchil va tizimli ravishda yoritilganini ko‘rsatdi. Matnlarni tahlil qilish, qiyosiy-tahliliy va umumlashtirish usul­
lari asosida olingan ilmiy xulosalar Avloniy qarashlarining nafaqat pedagogik, balki psixologik jihatdan ham 
mukammal konsepsiyaga ega ekanini tasdiqlaydi. Tadqiqot natijalariga ko‘ra, Avloniy shaxs psixologiyasini 
tarbiya jarayonidan ajralmas hodisa sifatida talqin qilgan bo‘lib, uning asarlarida shaxsning ruhiy, axloqiy va 
intellektual rivoji bir-biri bilan uzviy bog‘liq holda yoritiladi. U inson psixologik kamolotining asosi tarbiya ekanini 
ta’kidlab, muhit, oila, maktab va jamiyatning shaxs ongiga ko‘rsatadigan ta’sirini alohida qayd etadi, bu esa 
zamonaviy psixologiyada e’tirof etilgan sotsiokultural rivojlanish g‘oyalari bilan mos keladi. Shuningdek, tadqiqot 
natijalari Avloniy qarashlarida axloqiy ong va irodani shaxs psixologiyasidagi yetakchi o‘rin tutishini aniqladi; u 
axloqni inson ruhiy dunyosini boshqaruvchi asosiy mexanizm sifatida baholab, halollik, adolat, sabr-toqat va 
mas’uliyat kabi sifatlarni shaxsning ichki barqarorligi hamda ijtimoiy moslashuvini ta’minlovchi psixologik omillar 
sifatida talqin etadi.

Tadqiqot davomida Avloniy pedagogik merosida hissiy tarbiyaning muhim o‘rni mavjud ekani aniqlanib, 
uning asarlarida bolalarning his-tuyg‘ularini boshqarish, ijobiy emotsiyalarni shakllantirish va salbiy kechin­
malarni jilovlashga qaratilgan fikrlar tizimli ravishda berilgani ma’lum bo‘ldi, bu esa uning qarashlari zamonaviy 
emotsional intellekt nazariyalariga yaqin ekanini ko‘rsatadi.

Tadqiqot natijalari Avloniy tafakkur va bilim o‘rtasidagi o‘zaro bog‘liqlikka katta e’tibor qaratganini ham 
tasdiqlab, u bilim olish jarayonini faqat ma’lumot egallash emas, balki shaxs tafakkurini, mustaqil fikrlash va 
tahlil qilish qobiliyatini rivojlantiruvchi psixologik jarayon sifatida talqin etganini ko‘rsatadi. Shu bilan birga, 
Avloniy asarlarida o‘qituvchi shaxsining psixologik ta’siri alohida o‘rin tutib, o‘qituvchining nutqi, xulqi, munosa­
bati va shaxsiy namunasi o‘quvchi psixologiyasiga bevosita ta’sir ko‘rsatishi ta’kidlanadi hamda u o‘qituvchini 
shaxs psixologiyasini shakllantiruvchi yetakchi subyekt sifatida baholaydi.

Umumlashtirilgan natijalar Avloniy pedagogik merosida shaxs psixologiyasi individual xususiyatlar va 
ijtimoiy muhit uyg‘unligi asosida yoritilganini, shaxs rivojini biryoqlama emas, balki murakkab va ko‘p omilli 
jarayon sifatida ko‘rganini tasdiqlab, uning pedagogik qarashlari ilmiy jihatdan pishiq va zamonaviy yonda­
shuvlarga yaqin ekanini namoyon etadi.

Umuman olganda, tadqiqot natijalari Abdulla Avloniy pedagogik merosida shaxs psixologiyasi masalalari 
mukammal nazariy asosga ega ekanini hamda uning g‘oyalari bugungi pedagogika va psixologiya fanlari uchun 
muhim ilmiy-amaliy ahamiyat kasb etishini tasdiqlab, ushbu merosni ta’lim tizimida, ayniqsa, shaxsga yo‘nal­
tirilgan va ma’naviy-axloqiy tarbiya jarayonlarida samarali qo‘llash imkonini beradi.

TAHLIL VA NATIJALAR
Tadqiqot natijalari Abdulla Avloniy pedagogik merosida shaxs psixologiyasi masalalari chuqur ilmiy-nazariy 

asosga ega ekanini ko‘rsatdi. Olingan natijalar tahlili Avloniy qarashlarining tizimli, kompleks va uzviy xarak­
terga egaligini tasdiqlaydi. U shaxs psixologiyasini ta’lim va tarbiya jarayonidan ajratmagan holda, uni shaxs 
kamolotining markaziy omili sifatida talqin etadi. Muhokama jarayonida aniqlanishicha, Avloniy tomonidan 
ilgari surilgan tarbiyaning yetakchi roli haqidagi g‘oyalar zamonaviy rivojlanish psixologiyasidagi sotsiokultural 
yondashuvlar bilan uyg‘unlashadi. Uning fikricha, shaxs ruhiy shakllanishida ijtimoiy muhit, oila va maktab hal 
qiluvchi ahamiyatga ega. Bu qarashlar bugungi ilmiy tadqiqotlarda shaxs rivoji tashqi va ichki omillar birligi 
asosida tushuntirilishi bilan mos keladi [5].

Shuningdek, muhokama natijalari Avloniy axloqiy ong va irodani shaxs psixologik yetukligining asosiy 
mezoni sifatida baholaganini ko‘rsatdi. Zamonaviy psixologiyada shaxsning ijtimoiy moslashuvi va ichki barqa­
rorligi axloqiy qadriyatlar bilan chambarchas bog‘liq holda talqin etiladi. Avloniy bu masalani o‘z davridayoq 
ilmiy jihatdan asoslab, axloqiy tarbiyani shaxs psixologiyasining tayanch komponenti sifatida ko‘rsatgan.

Muhokama jarayonida Avloniy qarashlaridagi hissiy tarbiya masalalari ham muhim ilmiy ahamiyat kasb 
etdi. Tadqiqot natijalari uning ijobiy his-tuyg‘ularni shakllantirish, salbiy emotsiyalarni boshqarish haqidagi 
fikrlari zamonaviy emotsional intellekt nazariyalari bilan mazmunan mos kelishini ko‘rsatdi [4]. Bu holat Avloniy 
pedagogik qarashlarining psixologik poydevori mustahkam ekanini yana bir bor tasdiqlaydi.

Bundan tashqari, muhokama jarayonida Avloniy bilim va tafakkur o‘rtasidagi uzviy bog‘liqlikka alohida 
e’tibor qaratgani aniqlandi. U bilim olishni shaxsning mustaqil fikrlashi va psixologik erkinligini rivojlantiruvchi 
jarayon sifatida baholaydi. Bu yondashuv zamonaviy kognitiv psixologiya qarashlariga mos keladi.

Umuman olganda, dissertatsiya talablari nuqtayi nazaridan olib borilgan muhokama Abdulla Avloniy peda­
gogik merosida shaxs psixologiyasi masalalari chuqur ilmiy asoslanganligini va uning g‘oyalari hozirgi peda­
gogika hamda psixologiya fanlari uchun muhim nazariy manba ekanini ko‘rsatdi.

XULOSA
Xulosa qilib aytganda, Abdulla Avloniy pedagogik merosi shaxs psixologiyasi masalalarini chuqur va har 

tomonlama yoritib bergani bilan alohida ahamiyat kasb etadi. Uning qarashlarida shaxs kamoloti nafaqat bilim 
va tarbiya, balki ruhiy holat, axloqiy fazilatlar, ijtimoiy muhit hamda individual xususiyatlar bilan uzviy bog‘liq 
holda talqin etiladi. Avloniy tarbiyani inson psixologiyasini inobatga olgan holda tashkil etish zarurligini ta’kidlab, 
o‘qituvchi shaxsining psixologik savodxonligi muhimligini ilgari suradi.

